
KOWAE HANGARAU 1
AKORANGA 1-5

TAU 9-10

TAUMATA MARAUTANGA 5

Te Hanga Kahurangi Hei

Whakarākei

	Kaupapa Mahi    Te Hanga Kahurangi hei Whakarākei


	Kaupeka Hangarau 

· Te Hangarau Matū

· Te Taha Whakanao me Te Taha Hātepe o te Hangarau
	Taumata 5

Tau 10

Te Wā hei Mahi

Nui ake i te 5 haora



	Putanga Ako.  Ka āhei ngā ākonga ki te whakawhiti kōrero i

· Ngā kahurangi o ētehi iwi taketake o te ao whānui

· Te whanaketanga o ngā hoahoa me te whakanao 

· Ngā pānga o tauiwi me a rātou momo hangarau ki ngā whakaharatau o ngā wā o mua


	

	Whāinga Paetae

Kei roto i tēnei mahere ako hangarau ko te nuinga o ngā whāinga marautanga.  Ā, ka kitea ki te taha o ngā tūmahi e.g. (MH 8a) 
	

	He Aratohu   Tauira 3   Tāhū Kōrero

I ahu mai tēnei kaupapa i te torotoro ki ngā hātepe ō ngā iwi taketake o te ao,  kaua ko te iwi Māori anake. Ka wātea ngā ākonga ki te tirotiro ki iwi kē. 

Ka aro hoki ki te pānga o te mahi maina ki a Papatūānuku, ki Āwherika ki te Tonga.  He mahi nui mō ngā ākonga te whiri kōrero me te whai whakaaro kia pēhea te whakawhāiti i taua pānga kino.  

Tauira 2   Rangahau
Ko ētehi o ngā mahi rangahau kāore i aro atu ki tētehi kaupapa Māori.  Engari ko te otinga hangarau hei te mutunga o te mahi, he mea kua hanga ma ngā matū o te taiao Māori.  Ka ako hoki ngā ākonga i te tikanga me ētehi o ngā kōrero e pā ana ki te whakamahi o aua matū. 

	

	He Kōrero mo te Kaiako

Ko te aroaro tuatahi o tēnei mahi te whakarākeitanga o te tangata i mua i te taenga mai o tauiwi.  Ka taea te whakahāngai tēnei mahi ki ngā iwi taketake katoa huri noa i te ao.  Nā ia iwi, ia iwi ētehi mahi hei whakarākei i te tinana.  Ehara i te mea he hua anake te tūmomo whakarākeitanga.

E tika ana ki te tīmata ki te iwi Māori.  

Kua pā ngā momo hangarau o tauiwi ki te whanaketanga o ngā iwi taketake katoa o te ao. Tētehi o ngā whāinga o tēnei kōwae ako te torotoro i aua tinihanga.  A, me te  toro hoki ki ngā mahi a ngā tūpuna kia puta he hua e hāngai tonu ana ki ngā uara me ngā hiahia o ēnei rā. 

Ko te pānga o te tango taimana me te koura  ki te whenua he kaupapa nui.

Ka taea ētehi wāhanga o te kowae ako te tū motuhake.  Engari he pai ake mehemea ka whai raupapa ngā akoranga katoa.  Nā tēnā ka kitea te tūturutanga o te hangarau.

Kei ngā tauaromahi hangarau (Te Tāhūhū o te Matauranga 2003) tētehi tauaromahi hei tauira, hei kīnaki ki tēnei. Ko Toi Māori te ingoa.  Kei reira ngā tukanga me te whanaketanga o te hua, e kite ana.
	


	He Ōhia Manomano /  Tūmahi Akiaki

1. Rārangihia te take i mau kahurangi ai te tangata. 

2. Whakamarama ake aua take.  He aha ngā ōritenga kei tēnā iwi kei tēnā iwi?

3. He aha ngā momo kahurangi kei tēnā iwi kei tēnā iwi?

4. I pēhea i whakarākei te tangata ki a ia anō, arā ko tōnā āhua ko tōna whakapono ko tōna ihi ko tōna wehi i mua i te taenga mai o te putea?

5. Rārangihia ngā momo kahurangi whakarākei  kei tēnā iwi taketake o te ao i mua i te taenga mai o tauiwi. (Ngā iwi taketake o Ahitereiria, Aotearoa, Awherika, Āhia)


	He Whakaaro Aromatawai

(HI 1)

Compare and explain some cultural practices pre- European influence.

Whakataurite me te whakamārama atu ētehi tikanga o ngā iwi taketake, i mua i te pānga o te ahurea kē.

	Tūmahi

He Rangahau

Tīpakohia kia kōtahi te kahurangi nō neherā, whakamārama mai me pēhea i hanga ai? He aha ngā tukanga me ngā taputapu kia hanga? Nā aua tukanga kua whai ‘wāriu’ te kahurangi?

Whakaatu tō rangahau ki tō akomanga nā te

· Whakaaturanga pouaka whakaata  

· Māhere pikitia me ōna whakamāramatanga rānei


	He Whakaaro Aromatawai

(HI 1)

Te whakamārama i ngā uara me ngā waiaro o te iwi i roto i te hātepe hangarau, i ngā wā o mua.

Te tohaina i te rangahau.

	Tūmahi

Mēnā ka tango i ngā momo matū nō te taiao pērā i te harakeke, koiwi, huruhuru, rākau me ngā anga, pēhea te pānga ki te taiao? Tūhuratia ngā tikanga kia ora tonu aua matū mō ngā uri whakatupu? 

Tīpakohia kia kōtahi te matū Māori me ngā tukanga kia ora tonu taua matū.

Kōrerotia ngā āhuatanga o taua matū me āna painga hei hanga kahurangi.  


	He Whakaaro Aromatawai

(MH 3 and 4)

Te māramatanga e pā ana ki te kaitiakitanga.  Ka taea te whakaputa whakaaro mo te whakahaere rawa.

	Tūmahi

Me uiui tētehi tohunga kahurangi e whakamahi ēnei matū tūturu. Whakaritea ētehi patapātai kia mōhio mai pēhea i kohikohi ai, i hanga ai, i whakamahi ai taua matū hei hua kahurangi.
	


	He Rawa / He Taputapu

·  Te ipurangi

·  He rorohiko hei whakaatū i te kōrero

· Whare pukapuka

· Kaikōrero/ kaihanga kahurangi




	Kaupapa Mahi    Te Hanga Kahurangi hei Whakarākei (2)


	Kaupeka Hangarau 

· Te Hangarau Matū

· Te Taha Whakanao me Te Taha Hātepe o te Hangarau
	Taumata 3-4

Te Wā hei Mahi

5 haora



	Putanga Ako.  

Ka taea te whakamārama i

· te pūtake o ngā taimana me te koura me te pānga o te tangohanga ki te whenua

· Ngā take ki roto i te hāpori nā te ahumahi nunui


	

	Whāinga Paetae

Kei roto i tēnei mahere ako hangarau ko te nuinga o ngā whāinga marautanga.  Ā, ka kitea ki te taha o ngā tūmahi e.g. (MH 8a) 
	


	Tūmahi 

Mā te ipurangi kimihia ētehi kōrero mō te maina taimana me te koura kei Awherika ki te Tonga. (Google:De Beers, Kloof, Diamond Mining) Āta tirohia ngā maina.

He aha ngā pānga ki te

· taiao

· ki ngā iwi e noho tata nei

He aha ngā tukanga kia pai ake ngā pānga ki te taiao?  

Āta whakaaro, kātahi hōmai ētehi huatau kia whakapai te  noho o te tangata ki runga i tō rātou whenua.


	Aromatawai

(HI 2)

Te whakamahi i ngā taputapu hangarau ki te kimi mōhiotanga.

Te whakaputa whakaaro e pā ana ki ngā whakahiato hangarau.

	Tūmahi

Tuhia he reta ki te Kaiwhakahaere o te maina taimana, koura rānei. Whakaatu ōu maharahara me ētehi tukanga kia māmā ake te mahi maina ki te taiao.

(HI 2)
	(HI 1)

Te whakaputa whakaaro e pā ana ki ngā whakahiato hangarau


	He Rawa / He Taputapu

·  Te ipurangi

·  He rorohiko hei whakaatū i te kōrero

·  www.mining-technology.com




	Kaupapa Mahi    Te Hanga Kahurangi hei Whakarākei (3)


	Kaupeka Hangarau 

· Te Hangarau Matū

· Te Taha Whakanao me Te Taha Hātepe o te Hangarau
	Taumata 5

Tau 9-10



	Putanga Ako.  Ka mārama ngā ākonga ki 

· Ngā tukanga kua whakamahia hei hanga kahurangi 

· Ngā rautaki whakatairanga kia whakatutuki ngā hiahia o te tangata

· Te hiranga o te tino hoahoa


	

	Whāinga Paetae

Kei roto i tēnei mahere ako hangarau ko te nuinga o ngā whāinga marautanga.  Ā, ka kitea ki te taha o ngā tūmahi e.g. (MH 8a) 
	


	Tūmahi
Kua roa nei ngā kohatu piataata kua hanga hei kahurangi ki roto o Ingarangi. Nō hea ēnei kohatu rā? Pēhea i whiwhi ai? He aha ngā tukanga kia  puta ēnei kohatu hei taonga kahurangi?

Tāngia he mahere ripo kia kite ai te tukanga mai i te tangohanga tae noa ki te hokona atu hei taonga.

Rangahaua ētehi o ngā kahurangi nui o te ao (ie. the Crown Jewels).  Nā te aha i utu nui ai? Nā wai ēnei taonga? He aha ngā kōrero? Nā wai i mau ai?  Kei hea inaianei? Me ērā atu o ngā tino kōrero.


	Aromatawai

(MH 3)

Kua kitea tana kaha ki te rangahau me te whakaraupapa mōhiotanga mo ngā hātepe hangarau.

	Tūmahi
Whakahoahoa he pānui mō Micheal Hill Jeweller me tētehi hoahoa kahurangi hou. Whakaaro nui mō te kaipānui me te hōpu ki ōna karu hei tirohanga.  

Āta pānui ētehi pānuitanga hoko kahurangi hei whakaarotanga mō te whakatakoto me te whakaatu.

Whakaarohia ngā āhua-ā-mahi o te kaitā kia aro atu te tini me te mano, ki taua pānuitanga hoko.


	(MH 6)

Whakaatu i ngā ariā hoahoa me te whakamōhio atu ki te minenga.


	He Rawa / He Taputapu

·  Whare pukapuka

·  Te ipurangi.   Google Michael Hill Jeweller

·  Pānuitanga hoko hei tauira

·  Pēpa tika mō te pānuitanga hoko




	Kaupapa Mahi    Te Hanga Kahurangi hei Whakarākei (4)


	Kaupeka Hangarau 

· Te Hangarau Matū

· Te Taha Whakanao me Te Taha Hātepe o te Hangarau
	Taumata 5

Tau 9-10

Ka noho tahi tēnei mahi me te mahere 5.



	Putanga Ako.  Ka mārama ngā ākonga 

· He kaupapa nui te hiahia o te kiritaki

· Ki ngā hātepe mo te whakanao maha


	

	Whāinga Paetae

Kei roto i tēnei mahere ako hangarau ko te nuinga o ngā whāinga marautanga.  Ā, ka kitea ki te taha o ngā tūmahi e.g. (Wh 8a) 
	


	He Ōhia Manomano /  Tūmahi Akiaki
Ko wai tētehi tino tangata ki a koe? He aha tētehi taonga tika mōna kia whakaatu tō ngākaunui ki a ia.

Ko wai ngā tino tangata ki a koe? He aha ai he tino tangata ki a koe?
	Aromatawai

	Tūmahi
Tuhura ētehi matū nō te taiao hei hanga kahurangi, tērā pea ko te anga, harakeke, kōiwi, rākau, huruhuru ko te kohatu rānei

Whakahoahoa ētehi whakamātau māmā kia mōhio mai i te āhua me te hanga o taua matū 

He tauira: ka tangohia te muka o te harakeke ka kite atu i te kaha o te muka ka kore rawa e whati. Ā ka taea te whakamāroke, te whakatae me te whakamāmā. Ka tapahi me te hanga nā ngā taputapu e tika ana. He matū kaha rawa te harakeke ahakoa ka uru ki te wai aha noa atu.

Whakaatu o kōrero hei mahere pakitara


	

	Tūmahi
Kia piri ētehi matū tuturu e rua, whakahoahoa he kahurangi mā tētehi tino tangata ki a koe.

Me whakaatu tō hoahoa i te:

· Te āhua me te nui

· Ngā matū

· Nō hea aua matū

· Te whakarerekē i ngā matū

· Te hono i ngā matū

· Pēhea te kahurangi i mau ai

Ka whakaatu anō hoki i te hiahia o te tangata e mau ana i te kahurangi
	(MH 8a/i)

Kua kitea ētehi mahere hoahoa hei whakakii i te hiahia, hei whakaaro hoki i ngā tino āhuatanga o ngā matū kua kōwhirihia.

	Tūmahi
Hanga he tauira o tō kahurangi ma te matū māmā.

Arotakengia tō hua e ai ki ngā paerewa kua whakaaetia ki roto i te hoahoa. Tuhia he pūrongo hei whakamāramatanga i ngā āhuatanga kua tinihia e koe. 


	(MH 8 e/o)

Te āheinga ki te whakaputa otinga e ai ki ngā paearu kua whakaaetia (pērā i te whakahaere wā, whakamahi matū)


	He Rawa / He Taputapu

·  Ngā matū o te taiao e hiahiatia ana 

·  Ngā tae

·  Pu whakapiripiri

·  Pepa hoahoa me ngā pene

·  Wharepukapuka


	Kaupapa Mahi           Te Hanga Kahurangi hei Whakarākei (5)


	Kaupeka Hangarau 

· Te Hangarau Matū

· Te Taha Whakanao me Te Taha Hātepe o te Hangarau
	Taumata 5

Ka noho tahi tēnei mahere me te mahere 4.



	Putanga Ako.  Ka mārama ngā ākonga  

· Ki te āta whai tukanga

· He kaupapa nui te hiahia o te kiritaki

· Ki ngā hātepe mo te whakanao maha


	

	Whāinga Paetae

Kei roto i tēnei mahere ako hangarau ko te nuinga o ngā whāinga marautanga.  Ā, ka kitea ki te taha o ngā tūmahi e.g. (Wh 8a) 
	


	Hei Kōrero

Ka whai atu tēnei mahi i te mahere 4.


	Aromatawai

	Tūmahi
Me hanga hātepe anō kia hanga ngā taonga 20. 

He aha ngā ritenga me ngā rerekētanga ka taea i ngā kahurangi ka hanga.

He aha ngā paerewa kounga ka whakaaetia e koe 

Mahia tētehi rārangi wā kia kite atu te nui o te wā ka hiahiatia.

Rarangihia te tukanga hanga ka whakaatu hei mahere ripo.

Whakaaro ake

· Tokohia ngā kaihanga e hiahiatia ana hei kaimahi.

· Te mahi o tēnā o tēnā

· Pēhea te nui, te iti rānei o ngā matū

· He aha ngā whāwhārua wā kei tō hōtaka arā te wā e maroke te whakapiripiri? He aha te mahi i aua wā?  


	(MH 8e)

Ka kitea te kaha ki te whakahaere wā, tangata me matū hoki.

	Tūmahi
Me hanga koutou ko tō rōpū kia 20  kahurangi i whakahoahoa ai i te mahere 4. 

I te mutunga arotake i ngā uauatanga i te hātepe, ā ka tuhia he kōrero poto i ngā rerekētanga kia puta tika i tō kahurangi.
	(MH 8 o)

Tana arotake ki a ia anō?

	Tūmahi
Tīpakohia tētehi o ngā kahurangi hei koha mō te tangata kua tāutuhia i te mahere 4. 

Whakaaro nui nei ki ētehi kōrero tautoko me tētehi kāri hei āpiti ki te kahurangi
	


	He Rawa / He Taputapu

·  Ngā matū

·  He wāhi pai mō te mahi

· Pū piripiri, pēpa me ngā pene

·  He kāri

